
Ceisteanna 1-5 le déanamh
1. Scríobh aiste (ca. 600 focal) ar cheann amháin de na hábhair seo a leanas:

(i)
An t-ábhar/cúrsa is fearr liom ar mo chúrsa staidéir i mbliana.

(ii)
Fadhbanna móra na hÉireann: mo réiteach féin ar chuid acu.

(iii) Bebo, Facebook agus Myspace – áiseanna úsáideacha nó cur amú ama?

(iv) An áit is mó ar domhan ar mhaith liom dul a chónaí ann.

(v) Saoirse.

(vi) An téamh domhanda – fadhb atá ag dul in olcas.

2. Aistrigh an sliocht seo go Gaeilge:

I cannot believe that the end of the year has come and that I am sitting here doing my examinations. It was a very busy year for me but the time passed very quickly indeed. When I was waiting for the results of the Leaving Certificate the time passed so slowly that I thought it had stopped. Now all I can think about is finishing the examinations and beginning the holidays.

When I go home at the end of the week, I’ll have a few days before I have to leave for the Gaeltacht. I’m doing a three-week course in Kerry and I’m really looking forward to it. Most of my friends will be going and we’re hoping that we will be staying in the same house.

When I come home at the end of June, I will have a week off before I start my summer job. I’m going to be working in a local supermarket with my uncle, who runs the shop. If I have enough money by the end of August, I might go somewhere for a week’s holiday.

3.  (a)
Abair cén inscne atá ag na hainmfhocail seo a leanas. Scríobh an focal i do fhreagarleabhar agus cuir ‘f’ nó ‘b’ lena thaobh.

3.  (b)
Cuir an tAlt (‘an’) roimh na hainmfhocail seo a leanas agus déan cibé athrú is gá. Scríobh na focail amach i do fhreagarleabhar.

4.
Tá an ceardchumann múinteoirí, Cumann Meánmhúinteoirí na hÉireann (CMÉ), ag ag iarraidh cruinniú a shocrú leis an Roinn Oideachais agus Eolaíochta faoin suirbhé a d’ordaigh an tAire Oideachais agus Eolaíochta, Mary Hanafin, le gairid faoi chonspóid pholasaí teanga Phobalscoil Chorca Dhuibhne. Bhí cruinniú ag oifigigh de chuid Chumann Meánmhúinteoirí na hÉireann leis an bhfoireann múinteoireachta i bPobalscoil Chorca Dhuibhne i rith na seachtaine seo caite. Is baill den cheardchumann sin na múinteoirí go léir ar an bhfoireann. Shíl daoine a labhair faoin scéal an tseachtain seo caite go mbeadh an cheist a cuireadh ag deireadh an tsuirbhé, chun deis a thabhairt do rannpháirtithe ‘aon eolas eile’ faoin scoil a lua, ina ábhar conspóide i measc na foirne. Chuir urlabhraí thar ceann CMÉ in iúl gur léirigh an fhoireann an-imní faoin easpa teagmhála idir an Roinn agus iad féin maidir leis an suirbhé a seoladh amach an tseachtain seo caite – go háirithe i dtaca leis na ceisteanna faoi theanga teagaisc na scoile. Tá iarratas déanta ag an gceardchumann ar an Roinn cruinniú a eagrú idir na múinteoirí agus Leas-Rúnaí na Roinne, Martin Heavey. Is cosúil go dteastaíonn uathu nithe áirithe a shoiléiriú agus bealach réitigh a aimsiú. Dúirt urlabhraí ó CMÉ, “Tá an-imní ar an bhfoireann agus teastaíonn uathu go bpléifidh an Roinn leo mar pháirtnéirí comhionanna i bpobal na scoile. Cé go bhfuil imní orthu, níl uathu ach dul ar aghaidh lena gcuid oibre.”

Roghnaigh as an sliocht sin thuas:

(i) Sampla AMHÁIN d’ainmfhocal firinscneach agus sampla AMHÁIN d’ainmfhocal baininscneach.

(ii) Sampla AMHÁIN d’ainmfhocal teibí agus samplá d’ainmfhocal sa Tuiseal Tabharthach Uatha.

(iii) Sampla AMHÁIN d’fhoirm spleách an bhriathair agus sampla AMHÁIN den ainm briathartha.

(iv) Sampla AMHÁIN den aidiacht bhriathartha agus sampla AMHÁIN d’fhorainm réamhfhoclach.

(v) Sampla AMHÁIN d’urú agus sampla AMHÁIN d’ainmfhocal sa Tuiseal Ginideach.

5.
Athscríobh na habairtí seo a leanas gan lúibíní i do fhreagarleabhar agus déan 
cibé athrú is gá:

(i) Tá na (teagascóir) i Roinn na Staire (an : cairdiúil) ar fad ach bíonn ábhar cuid de na (léacht) casta.

(ii) Roghnaigh mé (an : Bitheolaíocht), (an : Béarla) agus (an : Gaeilge) mar ábhair acadúla sa Chéad Bhliain.

(iii) Tá na (tionscnamh) le bheith istigh roimh an (Céadaoin) seo chugainn ach ní dóigh liom go (beidh) mé réidh leo in am.

(iv) Ná bíodh imní ort (faoi : an : fadhb) sin. Éireoidh rudaí níos (maith) agus níos (sásúil) de réir a chéile.

(v) Má tá do shuipéar (ith) agat agus do chuid fiacla (glan) agat, is féidir leat (téigh) a luí láithreach.

(vi) Sílim go (tar) sé anseo roimh dheireadh na míosa má (faigheann) sé an seans.

(vii) An (feiceann) tú na daoine sin go rialta? Ní (bíonn) siad anseo (ró : minic).

(viii) Sin é an cinneadh is (deacair) agus is (tábhachtach) a bheas le (déan) agat i mbliana.

(ix) Is saighdiúirí (misniúil) (láidir) iad siúd agus is cairde (maith) iad freisin.

(x) Tá mé cairdiúil le tuismitheoirí (Máire). Buailim lena (athair) go minic sa siopa ach ní (chonaic) mé a máthair le tamall.

